
HARAKATLAR STRATEGIYASIDAN TARAQQIYOT STRATEGIYASI SARI (QIYOSIY TAHLIL) 

Annotatsiya 

Maqolada mamlakatimizda amalga oshirilayotgan keng ko‗lamli islohotlar, ularning jamiyat barqaror rivojlanishiga ta‘siri, 

xalqparvar davlat barpo etish, fuqarolik jamiyatini rivojlantirish, inson qadri-qimmati va uning qonuniy manfaatlarini ta‘minlash, 

qonun ustuvorligi, inson farovon turmush tarzini yuksaltirish, kuchli ijtimoiy siyosat, inson resurslarini rivojlantirish, iqtisodiy, 

siyosiy, ma‘naviy va ma‘rifiy sohalarda amalga oshirilayotgan ishlar jamiyat barqaror taraqqiyoti uchun kafolot ekanligi 

asoslangan. Xususan, 2017-2021-yillarga mo‗ljallangan Harakatlar strategiyasidagi besh ustuvor yo‗nalishning amaliyotdagi 

ijrosi hamda 2022-2026 - yillarga mo‗ljallangan Yangi O‗zbekistonning taraqqiyot strategiyasidagi maqsadlar mamlakat rivojiga 

zamin yaratadi va jamiyat taraqqiyotining muvaffaqiyat kaliti sifatida ―Harakatlar strategiyasidan - Taraqqiyot strategiyasi sari‖ 

ezgu g‗oyasini amalga oshirishga oid taklif va tavsiyalar keltirilgan. 

Kalit so„zlar: barqaror taraqqiyot, forovon hayot, strategiya, jamoatchilik boshqaruvi, elektron hukumat, raqamli iqtisodiyot, 

inson kapitali.  

 

ОТ СТРАТЕГИИ ДЕЙСТВИЯ К СТРАТЕГИИ РАЗВИТИЯ (СРАВНИТЕЛЬНЫЙ АНАЛИЗ) 

Annotation 

The article describes the large-scale reforms underway in the country, their impact on the sustainable development of society, 

building a people‘s state, developing civil society, ensuring human dignity and its legitimate interests, the rule of law, improving 

human well-being, strong social policy, human resource development, economic, political, spiritual and educational work is a 

guarantee for the sustainable development of society. In particular, the practical implementation of the five priorities of the 

Action Strategy for 2017-2021 and the goals of the New Uzbekistan Development Strategy for 2022-2026 will lay the foundation 

for the country‘s development and as a key to the success of society Action Strategy - Development Suggestions and 

recommendations for the implementation of the noble idea of Strategy. 

Keywords: sustainable development, well-being, strategy, public administration, e-government, digital economy, human capital. 

 

FROM ACTION STRATEGY TO DEVELOPMENT STRATEGY (COMPARATIVE ANALYSIS) 

Аннотация 

В статье описываются масштабные реформы, проводимые в стране, их влияние на устойчивое развитие общества, 

построение народного государства, развитие гражданского общества, обеспечение достоинства человека и его законных 

интересов, верховенства права, повышение благосостояния человека. Бытие, сильная социальная политика, развитие 

человеческих ресурсов, экономическая, политическая, духовно-просветительская работа – залог устойчивого развития 

общества. В частности, практическая реализация пяти приоритетов Стратегии действий на 2017-2021 годы и целей 

Новой Стратегии развития Узбекистана на 2022-2026 годы заложит основу развития страны и станет залогом успеха 

общества. Стратегия - Предложения по развитию и рекомендации по реализации благородной идеи Стратегии. 

Ключевые слова: устойчивое развитие, благополучие, стратегия, государственное управление, электронное 

правительство, цифровая экономика, человеческий капитал. 

 

Kirish. Bugungi kunda jamiyat rivojlanishining butun 

dunyoda tan olingan ―2030-yilgacha bo‗lgan barqaror 

rivojlanish sohasidagi maqsad va vazifalar‖ butun dunyoda 

mamlakatlar muvaffaqiyatining asosiy mezoni sifatida 

qaralmoqda. Bu esa, Birlashgan Millatlar Tashkilotining 

Barqaror rivojlanish rezolyusiyasida belgilangan maqsad va 

vazifalarni amalga oshirish, dunyoda qashshoqlikka barham 

berish, oziq-ovqat xavfsizligini mustahkamlash, sog‗lom 

turmush tarzini ta‘minlash, barchaga butun umri davomida 

ta‘lim olish imkoniyatini rag‗batlantirish, inson huquq va 

erkinliklarini himoya qilish, xalqlarning forovon turmush 

darajasini yuksaltirish muhim ahamiyat kasb etmoqda. 

Mamlakatimizda aholi turli qatlamlarining ijtimoiy himoyasi, 

ularning ta‘lim olishi, adolatli mehnat sharoitlarini kafoloti, 

sog‗liqni saqlash bo‗yicha amalga oshirilayotgan islohotlar 

Birlashgan Millatlar Tashkilotining ―Barqaror rivojlanish 

maqsadlari‖ga mos ravishda ta‘minlanmoqda. Zero, ―2030-

yilgacha mo‗ljallangan Barqaror rivojlanish maqsadlari 

mamlakatimizda har bir insonning huquq va qonuniy 

manfaatlarini ta‘minlashni ko‗zda tutadigan ―hech kimni 

e‘tibordan chetda qoldirmaslik‖ tamoyili asosida amalga 

oshirilmoqda‖[1]. Shu bois, aholining ijtimoiy-iqtisodiy 

ehtiyojlarini ta‘minlash orqali ular ongida yangilanayotgan 

O‗zbekistonda amalga oshirilayotgan islohotlarning faol 

ishtirokchisi bo‗lish, yangi O‗zbekistonda yangi dunyoqarash 

tuyg‗usini shakllantirish yuzasidan ilmiy tadqiqotlar olib 

borish ob‘yektiv zaruriyatga aylanmoqda. 

Mavzuga oid adabiyotlarning tahlili. Har qanday 

jamiyat taraqqiyotining asosi insondir. Shu munosabat bilan 

mamlakatimizda ―Yangi Oʻzbekistonning 2022 — 2026-

yillarga moʻljallangan Taraqqiyot strategiyasi‖ning birinchi 

bo‗limi ―Inson qadrini yuksaltirish va erkin fuqorolik 

jamiyatini yanada rivojlantirish orqali xalqparvar davlatni 

barpo etish‖ deb nomlanganligi yurtimiz barqaror taraqqiyot 

sari rivojlanayotganligiga ishoradir. 

Mamlakatimizda inson taraqqiyoti, inson omili, 

adolatli ijtimoiy siyosatga oid S.Safoyev, A.Saidov, 

Q.Abdurahmonovlar ilmiy izlanishlar olib borgan. Xususan, 

S.Safoyev ―inson kapitalini rivojlantirishning muhim omillari: 

uzoq va farovon hayot, munosib turmush darajasi, sifatli 

ta‘lim va tarbiya‖ga asoslanishi jamiyat taraqqiyotining garovi 

ekanligini, A.Saidov ―jamiyatni barqaror rivojlanishida 

ayollarning rolini oshirish, erkaklar va ayollar tengligini 

ta‘minlash‖[2]ga qaratilgan g‗oyalarni ilgari surganlar, bu esa 

mamlakatimizda amalga oshirilayotgan keng ko‗lamli islohot-

lar inson huquqlari kafolotlanganligining dalilidir. Q.Abdurah-

monovning ―Inson taraqqiyotga mehnat orqali erishish‖ [3] ga 

oid fikrida inson va jamiyat taraqqiy etishida odamlarning 

mehnatga oid kompetentligiga ega bo‗lishi, yangi bilimlar, 

ko‗nikmalar, mahorat hamda iste‘dodini namoyon etadigan 

kasb egalariga bog‗liqligi ilmiy-nazariy jihatdan asoslangan.  

 Tadqiqot metodologiyasi. Mamlakatimizda barqaror 

taraqqiyotga oid islohotlarni tizimli amalga oshirish jarayon-

lari qariyib 30 yil vaqt mobaynida takomillashib kelmoqda. 

Xususan, islohotlar zamirida inson va uning ehtiyoj va 

manfaatlari ijtimoiy, iqtisodiy, ma‘naviy jihatdan qondirilgan-

ligini ko‗rishimiz mumkin. Bu kabi islohotlar so‗ngi yillarda 

o‗zining natijadorligi bilan alohida ahamiyat kasb 

etayotganligi, aholining davlat tomonidan amalga oshirilayot-

gan islohotlardan roziligi, ularda shukronalik hissi shakllan-

ganligi va eng muhimi kelajakka ishonch tuyg‗usi har 

qachongidan ko‗ra ortganligi mamlakat barqaror taraqqiyotida 

yangi sahifa ochilganliga ishoradir.  

Bugungi islohotlar natijasida ―Yangi O‗zbekiston‖ 

degan ezgu g‗oya aholi o‗rtasida, qolaversa butun dunyoham-

jamiyatida bot-bot takrorlanib kuchli salohiyat, munosib 

obro‗-e‘tiborga ega bo‗layotgan rivojlangan mamlakatga 

aylanmoqda. ―… Yangi O‗zbekistonni barpo etish - bu shun-

chaki hohish-istak, sub‘ektiv hodisa emas, balki tub tarixiy 

asoslarga ega bo‗lgan, mamlakatimizdagi mavjud siyosiy-

huquqiy, ijtimoiy-iqtisodiy, ma‘naviy-ma‘rifiy vaziyatning 

o‗zi taqozo etayotgan, xalqimizning asriy orzu-intilishlariga 

mos, uning milliy manfaatlariga to‗la javob beradigan ob‘ektiv 

zaruriyatdir‖ [4]. Darhaqiqat, so‗ngi yillar mobaynida mam-

lakatimizda xalqchil, adolatli, xech kimni e‘tibordan chetda 

qoldirmaydigan, insonlarning huquqlarini ta‘minlaydigan, 

imkoniyatlarini to‗la qonli ravishda amaliyotda ruyobga 

chiqaradigan davlatning mustahkam poydevori barpo etildi. 

Ayniqsa, jamiyatda har bir insonni baxtli, saodatli, badavlat, 

teran bilimli va farovon hayot darajasini kafoloti sifatida 

o‗zining ma‘rifatparvar, xalqparvar xususiyati, inson qadrini 

ustuvor qadriyat darajasiga aylantirgani dunyo jamoatchiligi 

diqqatini tortmoqda. Bu kabi islohotlar asosiy qomusimizning 

14-moddasida ―Davlat o‗z faoliyatini inson va jamiyat 

farovonligini ko‗zlab, ijtimoiy adolat va qonuniylik prinsiplari 

asosida amalga oshiradi‖[5] degan qoida aks etganligi jamiyat 

barqaror taraqqiyotining huquqiy garovidir. 

Barqaror rivojlanish sohasidagi milliy maqsad va 

vazifalarining amaliyotda ijrosini ta‘minlashga Prezidenti-

mizning o‗zi doimiy e‘tibor qaratilayotganligi natijasida 

mamlakatning ijtimoiy hayoti tubdan o‗zgarayotganligini 

ko‗rishimiz mumkin. Bu esa, turli aholi qatlamlarining 

vatanimizda kechayotgan islohotlar natijadorligini o‗z hayoti 

va kundalik turmushida his eta boshlaganligida ko‗rishimiz 

mumkin. 

Tahlil va natijalar. Bugungi kunda amalga oshiri-

layotgan islohotlar mamlakatning har jihatdan siyosiy sog‗lom 

va insonparvar g‗oyalar asosida qurilganidan dalolat beradi. 

Harakatlar Strategiyasi ana shu qadriyatlarni yangi tarixiy 

sharoitlardan taraqqiyotning yangi bosqichiga ko‗tarishga 

da‘vat etadi.   

Demak, O‗zbekistonda yangilanishlar strategiyasining 

zamon talablariga mos va uzoqni ko‗zlagan, aniq maqsadlarga 

tayangan taraqqiyot davri boshlandi. Zero, kambag‗allikni 

qisqartirish davlat siyosati darajasiga ko‗tarildi. Yaqin 5 yilda 

kambag‗allikni ikki barobarga qisqartirish strategiyasi belgi-

landi. Shu paytgacha O‗zbekistonda davlat tomonidan ehtiyoj-

mand oila va odamlarga ko‗rsatib kelingan yordamlarning 

shakli ham, miqdori ham isloh qilindi. Eng muhimi uning 

xalqaro inklyuziv tashkilotlar tomonidan tanqid qilib kelingan 

subsiadar mohiyati ham tubdan o‗zgardi. Ijtimoiy yordam 

ko‗rsatish orqali insonni intelektual, malakaviy rivojlantirishni 

ko‗zda tutuvchi dunyohamjamiyati tomonidan e‘tirof etilgan 

shakl, yani har bir odamning o‗z qobilyati va imkoniyatlarini 

ruyobga chiqarish tajribasi qo‗llanila boshladi. Bunday islohot 

natijasida avvalgi davrlardagi yondashuv, ya‘ni insonga 

moddiy yordam tarzida beriladigan mablag‗larning aholini 

boqimandalikka o‗rgatib quyuvchi amaliyotga barham berildi. 

Odamlarga moddiy-moliyaviy ko‗mak berish orqali 

uni amalda oyoqqa turg‗izish, ma‘naviy intelektual jihatdan 

kuchaytirish negizida insonni tubdan o‗zgartirish, kasbiy yoki 

ma‘rifiy rivojlantirishga erishish, shunday yondashuv orqali 

real holatni tamomam yaxshilash hayotiy zaruratga aylan-

moqda.  

Keyingi 5-6 yil davomida jamiyat taraqqiyotini 

mustahkamlashga zamin yaratgan islohotlar butun borlig‗icha 

inson qadrini yuksaltirishga qaratilgan mamlakatimizda ―de 

fakto‖ tom ma‘nodagi ijtimoiy davlatning katta ishonch bilan 

barpo etilayotganligini asoslaydi. Prezidentimiz Shavkat 

Mirziyoyev tashabbuslari bilan qabul qilingan qonunlar, 

farmon va qarorlar esa, mohiyat e‘tiboriga ko`ra, ijtimoiy 

davlatning mustahkam huquqiy poydevori bo‗lib xizmat 

qiladi.  

Maqolada ―Harakatlar strategiyasi‖, ―Taraqqiyot 

strategiyasi‖ va ―2030 – yilgacha bo‗lgan davrda barqaror 

rivojlanish sohasidagi milliy maqsad va vazifalar‖ ni o‗zaro 

nisbati tahlil etilgan. Bu quyidagi jadvalda o‗z ifodasini 

topgan.

 

Barqaror 

taraqqiyotning 

muhim omillari 

Harakatlar strategiyasi Taraqqiyot strategiyasi 

2030 – yilgacha bo„lgan 

davrda barqaror rivojlanish 

sohasidagi milliy maqsad va 

vazifalar 

Munosib 

turmush darajasi 

aholiga majburiy ijtimoiy kafolatlarni 

ta'minlash, aholining ehtiyojmand 

qatlamlarini ijtimoiy himoyalashni 

kuchaytirish hamda keksalar va 

imkoniyati cheklangan shaxslarni davlat 

tomonidan qo'llab-quvvatlash, ijtimoiy 

xizmat ko'rsatishni yaxshilash, aholiga 

ijtimoiy xizmatlar ko'rsatishda davlat-

xususiy sherikligini rivojlantirish. 

53-maqsad. Aholi uchun 

majburiy ijtimoiy 

kafolatlarni ta‘minlash, 

ehtiyojmand qatlamlarning 

ijtimoiy himoyasini 

kucaytiriash 

1-maqsad. Barcha joylarda 

aholining kam 

ta‘minlanganlik darajasini 

pasaytirish 

Aholi salomatligi 

sog'liqni saqlash sohasini, eng avvalo, 

uning aholiga tibbiy va ijtimoiy-tibbiy 

xizmat ko'rsatish qulayligi hamda 

sifatini oshirishga qaratilgan dastlabki 

bo'g'inini, tez va shoshilinch tibbiy 

yordam tizimini yanada isloh qilish, 

55-maqsad. 
Ko‗rsatilayotgan tibbiy 

xizmatlarni aholiga yanada 

yaqinlashtirish va 

qulayligini oshirish 

maqsadida respublika 

3-maqsad. Sog‗lom turmush 

tarzini ta‘minlash va barcha 

yoshdagi kishilarning 

farovonligiga erishish 

aholi o'rtasida sog'lom turmush tarzini 

shakllantirish, tibbiyot muassasalarining 

moddiy-texnika bazasini 

mustahkamlash 

hududlarida tibbiyot 

klasterlarini tashkil qilish. 

Sifatli ta‟lim 

uzluksiz ta'lim tizimini yanada 

takomillashtirish yo'lini davom ettirish, 

sifatli ta'lim xizmatlari imkoniyatlarini 

oshirish, mehnat bozorining zamonaviy 

ehtiyojlariga muvofiq, yuqori malakali 

kadrlar tayyorlash 

37-maqsad. Har bir 

fuqaroga davlat hisobidan 

aniq kasb-hunarga o‗qish 

imkoniyatini yaratish 

4-maqsad. Umumqamrovli 

va adolatli sifatli ta‘limni 

ta‘minlash hamda barchaga 

butun umri davomida ta‘lim 

olish imkoniyatini 

rag‗batlantirish 

Tenglik, xususan 

gender tengligi 

xotin-qizlarning ijtimoiy-siyosiy 

faolligini oshirish, ularni davlat va 

jamiyat boshqaruvidagi o'rnini 

kuchaytirish 

69-maqsad. Xotin-qizlarni 

qo‗llab-quvvatlash, 

ularning jamiyat 

hayotidagi faol ishtirokini 

ta‘minlash 

5-maqsad. Gender tenglikni 

ta‘minlash va barcha xotin-

qizlarning huquq va 

imkoniyatlarini kengaytirish 

.  

Harakatlar strategiyasidan – taraqqiyot strategiya sari 

ezgu g‗oyasining amaliyotda to‗laqonli bajarilishi qanday 

natijalarga olib keladi: 

- kuchli fuqarolik jamiyati va huquqiy davlat barpo 

etiladi va aholi turmush darajasi va hayot sifati oshadi;  

- muvaffaqqiyatsiz qoloq ishlovchi tashkilotlar yoki 

ta‘lim dargohlari qolmaydi;  

-  tadbirkorlik faoliyati odamlar orzusidagi ishdan, 

real hayot tarziga, yalpi ijtimoiy harakatga aylanadi;  

-  soliq to‗lovchilarning umumiy miqdori oshadi, 

demakki, ish bilan band aholi hissasi keskin ko‗payadi;  

-  davlatning eksport salohiyati keskin ko‗tariladi;  

-  davlat xalqqa to‗laqonli xizmat qila boshlaydi; 

-  har bir ishning, sohaning u bank, fermerlik, 

tadbirkorlik bo‗ladimi ma‘rifati to‗laqonli kuch bilan ishlay 

boshlaydi. Bank ma‘rifati, fermerlik, tadbirkorlik ma‘rifati 

taomilga kiradi;  

- har soha o‗zicha emas, balki o‗zaro hamjihatlikda 

ishlay boshlaydi;  

-  2022-2026-yillar mobaynida yalpi ichki mahsulot-

ning umumiy hajmida industrial mahsulotlar va xizmatlar 

hissasi keskin oshadi;  

-  odamlarda mas‘uliyatlilik, hamjihatlik, mehr-

oqibatlilik fazilatlari milliy mentalitetning uzviy jihatiga 

aylanadi;  

-  bandlikni ta‘minlash muammosi umumjamiyat 

miqyosida hal etiladi;  

-  uy-joyga ehtiyojmand oilalarning muammolari 

yechiladi;  

-  jamiyatda to‗g‗rilik, halollik, adolatlilik, mehnat-

sevarlik, vatanparvarlik haqiqiy qadriyatlarga aylanadi;  

-  vatanparvarlik ma‘naviy siyosatning harakatlan-

tiruvchi kuchiga aylanadi; 

-  milliy ma‘naviy o‗zlikka egalik uchun kurash yalpi 

ijtimoiy harakatga aylanadi. Bu kabi vazifalarni to‗laqonli 

amalga oshirish uchun aholining ijtimoiy, siyosiy intelektini 

rivojlantirish orqali amalga oshiriladi. Buyuk mutafakkir Abu 

Nasr al-Forobiy ―…fikrlash quvvati tasavvur yordamida baxt-

saodatga yetishuv uchun qanday ish-harakatlar qilish 

zarurligini bilib oladi‖ [6] deb ta‘kidlaydi. Ushbu fikr 

jamiyatdagi ijtimoiy-madaniy jarayonlarda intellektual 

salohiyatning kafolati ekanligining yaqqol dalilidir. 

Aytish mumkinki, Prezident Sh.Mirziyoev tomonidan 

ishlab chiqilgan ―2017-2021 yillarda O‗zbekiston Respublika-

sini rivojlantirishning beshta usutvor yo‗nalishi bo‗yicha 

Harakatlar Strategiyasi‖, ―2022-2026-yillarga mo‗ljallangan 

Yangi O‗zbekistonning taraqqiyot strategiyasi‖ mamlakatda 

qisqa davr mobaynida amalga oshirilgan tarixiy tajribalarni 

umumlashtirib, hozirgi masalalarni hisobga olib, keyingi besh 

va undan keyingi uzoq yillarga mo‗ljallangan tarixiy 

taraqqiyotning yangi davrini ochib berdi. Bu butun mohiyati 

bilan O‗zbekistoning eng yangi tarixida butunlay yangi sahifa 

ochdi. 

Xulosa va takliflar. O‗zbekistonda amalga oshiri-

layotgan islohotlar, ijtimoiy-iqtisodiy taraqqiyotning yangi 

bosqichi yurtimizda istiqomat qiluvchi barcha insonlar uchun 

millati, tili va dinidan qatiy nazar, munosib hayot sharoiti 

yaratib berilmoqda. Ushbu jarayon bevosita barqaror 

rivojlanish konsepsiyasi kontekstida inson turmush darajasi va 

erkinliklarini taminlab berish kabi tamoil doirasida amalga 

oshirilmoqda.  

Har bir davrning o‗z taraqqiyot omillari, ehtiyojlari, 

talablari va hayotiy tamoyillari bo‗ladi. Har bir zamonning o‗z 

zayli, qarashlari, munosabatlari, tafakkur tarzi bo‗ladi. Ana 

shu nuqtai nazardan aytish mumkinki, so‗ngi yillarda jamiyat 

barqaror rivojlanishi, inson huquq hamda imkoniyatlari 

ta‘minlanayotganligi O‗zbekistonning tarixiy taraqqiyot va 

rivojlanishida butunlay yangi bosqichni boshlab berdi. Bu 

bevosita zamon bilan hamnafas, hozirgi sivilizasiya talablariga 

javob beradigan, bugungi kun milliy va dunyoviy ehtiyojlarini 

nazarda tutgan, jahon davlatchiligi ilg‗or tajribalari bilan 

milliy xususiyatlarimiz, qadriyatlarimiz, davlatchilik usul va 

uslublarimiz bilan uyg‗unlashib ketgan, sintezlashgan kuchli 

va qudratli siyosiy tafakkur bilan bog‗liq. Xulosa o‗rnida 

shuni aytish mumkinki, har qanday demokratik davlatda inson 

huquq va erkinliklarining himoyasi oliy qadriyat sifatida 

belgilangan. Jamiyat taraqqiyoti esa, insonning huquqlari, 

burch va mas‘uliyatini namoyon qilishida o‗z ifodasini topadi. 

Befarqlik esa, mamlakatni tanazzulga olib keladi.  

 

ADABIYOTLAR 

1. Мирзиѐев Ш.М. «Янги Ўзбекистон стратегияси» -Тошкент: Ўзбекистон, 2021. -69 б. 

2. Saidov.A.X. ―O‗zbekistonda ayollar huquqlari‖. Toshkent:. ―Inson huquqlari bo‗yicha O‗zbekiston Respublikasi Milliy 

markazi‖, 2010.- 6 b.  

3. Abdurahmonov Q. ―Mehnat iqtisodiyoti va sosiologiyasi‖. Toshkent:. ―Fan va texnologiay‖, 2012,-9 b. 

4. Мирзиѐев Ш.М. «Янги Ўзбекистон стратегияси» -Тошкент: Ўзбекистон, 2021. -3 б. 

5. Ўзбекистон Республикасининг Конституцияси. –Т.: ―Ўзбекистон‖, 2019. – Б. 7. 

6. Абу Наср Форобий. Фозил одамлар шаҳри. –Тошкент: Янги аср авлоди, 2016. – Б. 239. 

 

 
  




